leur adhésion a I'Union europé-
enne;

- résolution sur le rapport annuel
sur les droits de 'homme dans le
monde en 2004 et la politique de
I'Union européenne en matiéere de
droits de 'homme;

- résolution sur la situation des
Roms dans I'Union européenne;

- résolution sur la modernisation de
la protection sociale et le dévelop-
pement de soins de santé de quali-
té;

- résolution sur la stratégie de
I'Union européenne pour la Confé-
rence sur les polluants organiques
persistants qui se tiendra a Punta
del Este.

2. Ordre du jour et
dépot d’'une motion par
M. Gast Gibéryen

Mir kommen dann zu der Proposi-
tion de loi portant révision des ar-
ticles 37, alinéas 2 et 6, 51, para-
graphe (3) et 107, paragraphe (4)
de la Constitution.

Ech mierken, dass den Har Gibé-
ryen d'Wuert freet zum Ordre du
jour. Har Gibéryen!

M. Gast Gibéryen (ADR).-
Merci, Har President. Ech géif mer
erlaben eng Motioun hei ze de-
ponéiere wou mer frou wiere wa
mer déi haut kéinten op den Ordre
du jour kréie well elo eng langer
Zait keng Chamberssétzung méi
ass.

Déi Motioun handelt iwwert d’Infor-
matiounscampagne, déi d’Regie-
rung am Zesummenhang mat dem
Referendum vum 10. Juli mécht,
wou émmer méi Leit bei eis interve-
néieren, datt déi Campagne ganz
eesditeg vun de Spote gehale gétt,
an esou virun an esou weider. Ma
ech wéll dat elo net erklaren, dat
géife mer da méi am Detail maa-
chen, wann d’Motioun géif zur Dis-
kussioun kommen. An déi Motioun
hei hatt zum But d’Regierung ze in-
vitéieren eng objektiv an neutral
Campagne ze maachen am Ze-
summenhang mat der Informatioun
zum Referendum vum 10. Juli.

Une voix.- Trés bien.
Motion

La Chambre des Députés,

- considérant que dans le cadre de
tout référendum le Gouvernement
est obligé de fournir aux électeurs
des informations objectives et
neutres;

- considérant que la campagne
d’information du Gouvernement
dans le cadre du référendum sur le
Traité établissant une Constitution
pour 'Europe ne respecte pas les
criteres d’objectivité et de neutrali-
ICH

- considérant que cet état des
choses est intolérable alors que la
prédite campagne est financée par
des deniers publics;

- considérant qu'il y a lieu de signa-
ler que le Conseil d’Etat francais,
au vu de I'emploi de deniers pu-
blics, a invité le Gouvernement
francais de mener une campagne
d’information n’influant pas le ré-
sultat du référendum et qu'il y a lieu
de suivre un raisonnement iden-
tique au Luxembourg;,

demande au Gouvernement

- d'arréter la campagne «d'infor-
mation» actuelle alors qu’elle ne
respecte pas les criteres d’objecti-
vité et de neultralité;

- d’élaborer ensemble avec la
Chambre des Députés une nou-
velle campagne d’information ob-
jective et neutre mettant a disposi-
tion des électeurs toutes les infor-
mations nécessaires leur permet-
tant a se décider en connaissance
de cause;

- de lancer cette nouvelle cam-
pagne d’information dans les
meilleurs délais.

(s.) Gast Gibéryen, Jacques-Yves
Henckes, Aly Jaerling, Jean-Pierre
Koepp, Robert Mehlen.

M. le Président .- Merci, Har
Gibéryen. Normalerweis géif ech
elo déi Motioun hei an d’Presiden-
tekonferenz verweise fir dann
traitéiert ze ginn. Vu d’Demande
vum Har Gibéryen dass déi Mo-
tioun haut schonn op den Ordre du
jour soll kommen, géif ech géren
d’Attitdd vun de Fraktiounen dozou
weéssen.

Wie freet d’'Wuert?
(Interruption)
Den Har Bausch!

M. Francois Bausch (DE/
GRENG).- Har President, ech men-
gen et muss ee vldicht awer den
Text eng Kéier ze liese kréien, ma
vum Prinzip hier sinn ech émmer
dofir, dass, wann eppes d’actualité
kénnt, wéi dés Motioun, een dann
am beschten huet et évacuéiert
een dat relativ direkt. Ech mengen,
datt ee vldicht iergendwéi soll
kucke fir dee Punkt vun de Kollee-
ge vum ADR dertéschent ze setzen
an dann duerno ze diskutéieren.
Dat ass op alle Fall d’Propos vun
eiser Fraktioun.

M. le Président.- Dat ass
eng gutt Propos. Ech géif Folgen-
des proposéieren, dass mer déi
Motioun hei elo géife fotokopéie-
ren, ausdeelen an dann nom zwee-
te Punkt vum Ordre du jour drop
zréckkommen an décidéieren, ob
mer déi an der Sitzung vun haut
évacuéieren oder an enger spéide-
rer Sitzung. Voila.

(Interruption)

Har Gibéryen, mir brauchen de
Moment net méi iwwert den Ordre
du jour ze diskutéieren, mir maa-
chen dat zu engem spéideren Zait-
punkt vun der Sitzung.

Mir kommen da wéi gesot zur Pro-
position de loi portant révision des
articles 37, alinéas 2 et 6, 51, para-
graphe (3) et 107, paragraphe (4)
de la Constitution.

3. 5414 - Proposition de
loi portant révision des
articles 37, alinéas 2 et
6, 51, paragraphe (3) et
107, paragraphe (4) de
la Constitution

De 15. M&erz 2005 huet d’'Cham-
ber eng éischte Kéier iwwert dés
Proposition de loi ofgestémmt.
D’Chamber ass haut opgeruff am
second vote constitutionnel doriw-
wer ofzestémmen. Bei déser Pro-
position de loi ass laut Artikel 114
vun der Verfassung eng qualifi-
zéiert Majoritéit vun zwee Dréttel
vun de Membren erfuerdert. De
Vote par procuration ass net er-
laabt. D’Riedezait ass nom Modell
1 festgeluecht.

Ech weess net, ob elo de Rappor-
teur, sou wéi déi eenzel Fraktiou-
nen nach eng Kéier wéllen zu dé-
ser Propositioun Stellung huelen,
ma ech mengen dat wier net de
Fall, well mer dat jo de 15. Méaerz
hei am Detail diskutéiert haten.
Wann also kee sech zu Wuert mellt,
da géife mer elo zur Ofstémmung
kommen.

Second vote constitutionnel

D’Proposition de loi ass am second
vote constitutionnel mat 45 Jo-
Stémme bei kenger Nee-Stémm a
bei kenger Abstentioun ugeholl.

Ont voté oui: M. Lucien Clement,
Mmes Christine Doerner, Marie-
Thérese Gantenbein-Koullen, MM.
Marcel Glesener, Norbert Haupert,
Ali Kaes, Frangois Maroldt, Paul-
Henri Meyers, Laurent Mosar, Mar-
cel Oberweis, Patrick Santer, Mar-
cel Sauber, Jean-Paul Schaaf, Mar-
co Schank, Marc Spautz, Mme Nel-
ly Stein, MM. Fred Sunnen, Lucien
Thiel, Lucien Weiler et Michel Wol-
ter;

MM. Marc Angel, John Castegna-
ro, Mme Claudia Dall’Agnol, MM.
Ben Fayot, Jean-Pierre Klein, Mme
Lydia Mutsch, MM. Roger Negri,
Romain Schneider, Roland Schrei-
ner et Mme Vera Spautz;

M. Niki Bettendorf, Mme Anne
Brasseur, MM. Emile Calmes,
Claude Meisch et Carlo Wagner;

MM. Claude Adam, Frangois
Bausch, Félix Braz, Henri Kox et
Mme Viviane Loschetter;

MM. Gast Gibéryen, Jacques-Yves
Henckes, Aly Jaerling, Jean-Pierre
Koepp et Robert Mehlen.

Mir kommen dann zum nachste
Punkt vun eisem Ordre du jour an
dat ass de Projet de loi relative a la
transformation et a I'extension de
I’Annexe Jenker du Lycée Tech-
nique Mathias Adam zu Déiffer-
deng. D'Riedezait ass nom Modell
1 festgeluecht. Et si bis elo age-
schriwwen: den Har Meisch, den
Har Schreiner, d'Madame Loschet-
ter an den Har Jaerling. D’'Wuert
huet elo de Rapporteur vum Projet
de loi, déi honorabel Madame Nel-
ly Stein. Madame Stein, Dir hutt
d'Wuert.

4. 5457 - Projet de loi
relative a la transfor-
mation et a I'extension
de PAnnexe Jenker du
Lycée Technique Ma-
thias Adam a Differ-
dange

Rapport de la Commission des
Travaux publics

Mme Nelly Stein (CSV), rap-
portrice.- Har President, Dir Dam-
men an Dir H&ren, de Stat huet
d’Aufgab eise Schuler déi Infra-
strukturen zur Verflgung ze stellen,
déi se fir hir Bildung a fir hir Entfa-
lung brauchen.

Une voix.- Tres bien.

Mme Nelly Stein (CSV), rap-
portrice.- Et muss dat e permanen-
ten Effort si fir déi schoulesch Infra-
strukturen am A ze behalen, fir
dann op Grond vun déser Analys
Mesuren anzeleede fir Gebaier ze
renovéieren, a Stand ze setzen
oder komplett nei ze bauen.

Sou wéi déi viregt Regierungen hélt
och dés Regierung sech déser
Aufgab un an de Regierungspro-
gramm vum August 2004 enthéalt
eng Partie Virgaben, déi op eng
méttel- a laangfristeg Qualifikatioun
vun de Schoulinfrastrukturen hinzi-
len. D’Investitiounen an deene
leschten 20 Joer loossen sech wei-
sen an énnermaueren d’Engage-
ment vun de Regierungen. Am
Zaitraum vun 1985 bis 1999 chif-
fréieren sech d’Investitiounen op
547 Milliounen Euro - dat sinn 22
Milliarde Létzebuerger Frang. Al-
leng an der leschter Legislaturpe-
riod énnert der Bauteministesch
Erna Hennicot goufe 559 Milliou-
nen an d’Schoulen investéiert - dat
sinn 22,5 Milliarden; also an deene
leschten 20 Joer am Ganzen zirka
45 Milliarde Létzebuerger Frang.

Den Objet vum virleienden Text ass
op d’'mannst e béssen aus enger
Nout eraus gebuer. Ech war mech
op der Plaz selwer dovunner iw-
werzeegen, datt d’Annexe Jenker
schnell muss a Stand gesat ginn,
well se sech an engem katastro-
phalen a fir d'Schuler an d’Ensei-
gnanten net zoumuttbarem Zou-
stand befénnt. Ech sinn dofir ganz
frou, datt et net némmen zu enger
Renovatioun kénnt, ma datt déi
zwee bestoend Fligelen duerch en
drétte complétéiert ginn. Et ass vi-
run allem d'Tatsaach, datt d’Schu-
ler vum Enseignement prépara-
toire, dat heescht déi Schdler, déi e
besonneschen Encadrement an
eng besonnesch Ennerstétzung
brauchen, elo an de Genoss vun
neien Infrastrukture kommen.

Datt an désem Gebai iwwerhaapt
nach Schoul gehale ginn ass, dat
verdanke mer dem gudde Wéllen,
dem Engagement an der Ausdauer
vun dem Léierpersonal an der Di-
rektioun. Ma et kann ee sech aller-

déngs d’Fro stellen: Wéisou koum
et zu déser Situatioun?

An do wéll ech just drun erénneren,
datt dést Gebai eng ganz laang
Virgeschicht huet. Déi al Gemen-
geschoul Jenker gouf 1994 vum
Stat iwwerholl an huet sech dee-
mools schonn an engem schlech-
ten Zoustand befonnt. Et gouf ee
sech driwwer eens, datt némmen
eng komplett a schnell Rehabilita-
tioun vum Gebai d’Sécherheet vun
de Schuler kéint assuréieren.

D’Astandsetzung gouf deemools
un den Erémopbau vum Lycée
Technique Mathias Adam ge-
kn&ppt, m& gouf awer leschten
Enns op Ais geluecht, well sech
kee passende Site fonnt huet oder
vlaicht méi richteg, de Site vum Ly-
cée Technique Mathias Adam huet
sech net géeegent, fir do och nach
de Préparatoire drop ze bauen - a
mir wésse jo wéi laang et fir de Ly-
cée Technique Mathias Adam ge-
dauert huet; un déi ganz Polemik
kénne mer eis erénneren; mir kén-
nen eis erénnere wei laang déi Ter-
rainsfro gedauert huet, ier se
iwwerhaapt geléist ginn ass.

D’Regierung ass awer elo zum
Schluss komm, datt d’Infrastruktu-
ren net méi de Bestémmungen an
de Standarden um Niveau vun der
Sécherheet a vun der Salubritéit
entspriechen. An et wier leschten
Enns eng Fro vum Respekt virun
deene Schuler, dat heescht dee-
nen aus dem Préparatoire, déi just
déi sinn, déi an eisem Schoulsys-
tem déi meeschte Problemer hunn.

Har President, den Text, dee mer
haut diskutéieren, gouf de 6. Abréll
2005 vum Bauteminister Claude
Wiseler an der Chamber era-
bruecht. De Statsrot huet den 3.
Mee sdi positiven Avis zu déser Vir-
lag ofginn an an de Kommis-
siounssétzunge vum 2. a vum 24.
Mee ass alles duerchdiskutéiert
ginn. Mai schréftleche Rapport ass
den 1. Juni 2005 ugeholl ginn. Ech
weéll just soen, dass d’Aarbechten
an der Kommissioun ganz schnell
konnten ofgeschloss ginn, well de
Minister a seng Leit eis de Projet in
extenso virgestallt hunn a well se
eis op all Fro eng zefridde stellend
Antwert konnte ginn.

Wei schonns erwéhnt setzt sech
d’Annexe aus zwee verschiddene
Gebaier zesummen. Dat eent Ge-
bai mat Klasseséll an dat anert mat
den Atelieren a mat der Sportshal.
D’Gebai mat de Klasseséall gétt den
Normen um Niveau vun der Fonc-
tionnalitéit ugepasst; och wa sech
géif eng Rundumerneierung impo-
séieren. Dat zweet Gebai muss
ganz ofgerappt ginn, a sur place
kann ee sech dovun iwwerzeegen,
dass et dozou einfach keng Alter-
nativ gétt.

(Coups de cloche de la Prési-
dence)

Et gétt duerch en Neibau ersat,
wou um Rez-de-chaussée déi ver-
schidden Atelieré mat Annexen an
d’Spezialséll fir Chimie, Physik an
Informatik &nnerbruecht ginn. Um
éischte Stack kénnt de Sportssall
mat de Vestiairen.

Déi zwee Gebaier ginn duerch en
neie Fligel complétéiert, an dat
laanscht d’Rue Pierre Frieden, mat
Kantin a Kichen, engem Multime-
diasall, engem Konferenzsall an
zwee Niveaué mat Klassesall.

Déi funktional Conceptioun vum
Projet bitt eng Partie Avantagen.
Déi nei Gebailechkeete si méi
sécher a méi polyvalent notzbar.
Déi verschidden Deeler si besser
vunenee getrennt, wat virun allem
um akustesche Plang eng Rei Ver-
besserunge bréngt. D’Gebaier
entspriechen allen Normen, an dat
souwuel wat d’Accessibilitéit fir
Handicapéierter wéi och d’Sécher-
heet betréfft.

Och um ekologesche Plang beim
Choix vun de Materialie |éisst dése
Projet naischt ze wénschen
iwwreg. An ech wéilt vun der Ge-
leeénheet profitéieren, Har Presi-
dent, fir den Auteure vum Projet ze
félicitéiere fir déi gutt Aarbecht,
dee ville Wéert, deen si op d’Ekolo-
gie bei désem Bau geluecht hunn.

Et ass virgesinn, ech zitéieren ném-
me just, dass eng gutt thermesch
Isolatioun virgesinn ass, wouduer-
jer Energie ka gespuert ginn.
D’'Reewaasser gétt opgefaangen -
et ass émmerhin dat, Har Mehlen;
wann ee wéllt ekologesch bauen,
fankt een domadder un.

(Interruption)

D'Méiglechkeet vun der Holzhei-
zung ass allerdéngs fale gelooss
ginn, well se analyséiert gouf a well
et sech erwisen huet, datt aus eko-
nomeschen a praktesche Grénn
sech dat net kéint maache loossen.

Och fir d’Plantatiounen, wat fir lech
vldicht erém eng Selbstverstand-
lechkeet ass, wéll ech awer kuerz
erwahnen, dass et vu pedagoge-
schem Waert ass, dass d’Auteure
vum Projet virgesinn hunn, fir ron-
derém d'Schoul némmen einhei-
mesch Beem ze planzen.

De Projet gétt an drai Phasen, déi
gutt preparéiert sinn, duerchge-
fouert, wat de Virdeel huet de
Schoulfonctionnement mat e puer
minimalen Aschrankunge weider
ze garantéieren. Zu désen
Aschrankunge gehéiert énner ane-
rem de Recours op Préfabriquéén.
D’Bauaarbechten, déi de meesch-
te Kaméidi verursaachen, konzen-
tréiere sech virun allem op d’Méint
vun de Vakanzen, wat de Kaméidi
op en tolerabelen Niveau erofsetzt.

Et sief preziséiert, datt d’Duerch-
féiere vum Projet an e puer Phasen
net zum Nulltarif ka geschéien - an
dat weess jiddfereen, deen dat
scho mol versicht huet a senger
Gemeng -, ma datt dat e Surcolt
vun 1,5 Milliounen Euro bedeit. Ma
et lount sech awer fir de Projet an
drai Phasen ze maachen. De Projet
kascht ronn 27 Milliounen Euro, bei
engem Bauindex, dee sech op
600,88 Punkte beleeft.

Der Iddi vum Statsrot, fir d’Kasch-
ten dem leschte Bauindex unze-
passen, ass d’Educatiounskom-
missioun net nokomm, déi sech an
désem Punkt der Commission des
Comptes et du Contréle de I'exé-
cution budgétaire vun der Cham-
ber ralliéiert huet.

Har President, Dir Dammen an Dir
Haren, fir de genauen techneschen
Detail vun désem Projet verweisen
ech op déi administrativ an tech-
nesch Partie vum Document parle-
mentaire. Ech si besonnesch frou
iwwert dése Projet, deen elo
schnell Remedur schaaft, an enger
ontragbarer Situatioun fir déi be-
traffe Schuler an Enseignanten. An
deem Sénn kann ech och elo scho
vun hei aus den Accord vun der
CSV-Fraktioun ginn.

Ech soen lech Merci fir Ar Op-
mierksamkeet.

Plusieurs voix.- Trés bien.

M. le Président.- Merci, Ma-
dame Stein, fir Are Rapport. Den
éischte Riedner ass den honora-
blen Har Claude Meisch. Har
Meisch, Dir hutt d’'Wuert.

Discussion générale

M. Claude Meisch (DP).-
Har President, Dir Dammen an Dir
Haren, Dir gesitt en zefriddenen
Déifferdenger Buergermeeschter
virun lech, well ee vun deene Pro-
blemer, deen a senger Gemeng
zanter enger ganzer Rei vu Jore
bestanen huet, namlech e Schoul-
gebai, e Secondairesgebai, dat net
an deem allerbeschten Zoustand
war, dann elo wierklech soll reno-
véiert ginn, an dat vu Grond op,
mat deelweis ganz neien Annexen,
déi dann do geschafe ginn.

D’Rapportrice - déi daerf ech félici-
téiere fir hire schréftleche wéi och
meéndleche Rapport - ass dorobber
agaangen, weder d'Sécherheet
nach d’Attraktivitéit vun deem Ge-
bai hunn deem entsprach, wéi et
haut soll sinn, a weider ass dat
dote Gebai eben net émmer ném-
men duerch positiv Schlagzeilen
opgefall. Esou datt et ze begréis-
sen ass, datt elo wierklech hei
d’Chamber dann iwwer esou ee
Projet vun enger Renovatioun vum





